
Minisiriw ka landaɲɔgɔnye sigira Wagadugu, Arabalon tile 30, saan 2024 

samiɲalabankalo ra, a daminana lɛɛri 9 tuma na, ka laban lɛɛri 12 tɛmɛnin miniti 

18, ni Kapitɛni Iburayimu TARAWORE ka ɲamɔgɔya ye, Faso Ɲamɔgɔba, 

Minisiriw ka, ɲɔgɔnye ɲamɔgɔ. 

 

Sɛbɛkulu minw sɛbɛnna ɲɔgɔnye sigikun kɔnɔ, o y’olu sɛgɛsɛgɛ ka latigɛliw ta. 

Ɲɔgɔnyekulu ye dalakunnafoniw di fana, a ye baara ɲamɔgɔya dɔw didi ka sɔrɔ 

ka sira di jamana kɔkan lasigidenyabaara dɔw kɛli ma. 

I. LATIGƐLIW TALI 

I.1. MINISIRIW KA ƝAMƆGƆSOBA TƆGƆ RA, 

 Ɲɔgɔnyekulu ye sariyaba kelen  ta Jɛnkulu  min ɲasinna sɛnɛkɛlajɛnkuluw ka 

sebagayaw lasinsinni ma (ARIKƆPU) ka kɛtaw, a labɛncogo n’a ka baarakɛcogo 

kan. 

O sariyaba tugura saan 2024, funtenibakalo tile 20 ka sariya n°005-2024/ALT 

tanin kɔ, min ɲasinna Burukina Faso Guvɛrɛnɛman ka baara feeretaw n’a santaw 

lasagolisariya ma. 

Kokura jɔnjɔn nataw donn’a ra: 

- dɔ farali minisirisow daa kan, minw niin donna bɛnbaliyaw ɲanabɔlikulu 

kɔnɔ ; 

- dɔ farali kitiɲini ni bɛnbaliyaw ɲanabɔli wagati dansigininw kan 

bɛnbaliyaw ɲanabɔlikulu la; 

- ka taga ni bɛnbaliyaw ye kititigɛla fɛ, o ti se ka kɛ tuguni ; 

- minw ye kitikansegili ye bɛnbaliyaw kan, o ti se ka bolola feerekɛlaɲɔgɔn 

ka dɛsɛyɔrɔw kan. 
 

O sariyaba nin tali bina kɛ sababu ye,  Guvɛrɛnɛman ka baara feeretaw n’a 

santaw lasagoli bina teliya ani ka kɛ ka ɲa.  

I.2. MINISIRISO MIN KA BAARAW ƝASINNA GUVƐRƐNƐMAN KA 

BAARAKUNDA, NI JAMA LATANGALI MA TƆGƆ RA, 

Ɲɔgɔnyekulu ye sariyaba kelen  ta ka ɲasin Minisiriso labɛnni ma, min ka 

baaraw ɲasinna Guvɛrɛnɛman ka Baarakunda, ni Jama latangali ma.  

Ka tugu Guvɛrɛnɛman labɛncogokura kɔ, saan 2024, cɔɔcɔɔkalo tile 1lɔ ka 

sariyaba  n°2024-0908/PRES/PM  ye min latigɛ ka ɲasin Guvɛrɛnɛman 

labɛncogo ma, Guvɛrɛnɛman mɔgɔw ka kɛtaw fana lakurayara ka tugu saan 

2024, sumanmɔkalo tile 02 ka sariyaba  n°2024-1022/PRES/PM ka fɔta kɔ, o 

min bi guvɛrɛnɛman mɔgɔw ka kɛtaw yira. Walisa sariyaba fila nunu ka tɔnɔbɔ 

ka ɲa, a kɛra waajibi ye, baaraw ka donɲɔgɔnnaw labɛncogokura ka sɔrɔ ka bila 

minisiriso nin bolo kɔrɔ. 

O sariyaba nin tali sababu fɛ, Minisiriso min ka baaraw ɲasinna Guvɛrɛnɛman 

ka Baarakunda, ni Jama latangali ma, bina baaraw ka donɲɔgɔnnaw 

labɛncogokura sɔrɔ jango, a k’a ka baaraw kɛ ka ɲa ka bɛn saan 2024, 

samiɲalanankalo tile 04 ka sariyaba n°2024-1170/PRES/PM ka fɔta ma, o min 

bi minisirisow labɛncogo yira. 

I.3. MINISIRISO MIN KA BAARAW ƝASINNA SƆRƆW NI 

NAFOLOKOW MA TƆGƆ RA, 

Ɲɔgɔnyekulu  sɔnna kolasesɛbɛ saba (03) ra. 

Kolasesɛbɛ fɔlɔ ye sariya bololanin ye, min ɲasinna Sɔrɔɲinibaaramisɛnw 

lasagolisariya ma Burukina Faso.  

Sɔrɔɲinibaaramisɛnw kunda ye ɲataga ɲanamanw sɔrɔ saan tɛmɛninw na, 

jɔnjɔnna ka taga nafolow kafoli ni baarakɛnafolow dili faan fɛ adamadenw ni 

jɛnkuluw ma, minw ti se ka wari sɔrɔ bankiw ni nafolo lasagolibaarada wɛrɛw 

ra.  

Sɔrɔɲinibaaramisɛnw ye fɛɛrɛ ye, min lɔyɔrɔ ka bon kosɔbɛ dɛsɛbagatɔw ka 

baarakɛnafolo sɔrɔli la, olu minw niin bɔnin lo Farafinna tilebenjamanaw ka 

nafoloko jɛnkulu ka bankiwari sɔrɔfɛɛrɛw ra. Kamasɔrɔ, o baarakunda nin ka 

dɛmɛ lɔyɔrɔ ka bon jamanadenw nindonni na nafolo sɔrɔsiraw ra bari, kɔrɔsiliw 

kɛra k’a ye ko, baraka bi donna ka taga jama ka baarakɛnafolo sɔrɔli n’o tɔnɔbɔli 

la.  

Nga, dɛsɛyɔrɔ caaman yera sɔrɔɲinibaaramisɛnw yiriwali tɛmɛsira kɔnɔ, minw 

bi ɲataga sɔrɔninw nagasi, minw bi se fana ka kɛ gwɛlɛyabaw ye baarakunda nin 

ma, jɔnjɔnna ka taga adamadenw ka ɲɔgɔndɛmɛ bolomafarawari 

lasagolibaaradabaw walima bilankɔrɔ ni juruta jɛnkulubaw faan fɛ, olu minw 

cayakakɛ sera  70% ma, baarakunda nin kɔnɔ.  

O sariya bololanin nin ka kokurabaw ye jɔnjɔnna : 

- sɔrɔɲinibaaradamisɛn  lasagolibaaradabaw ka baarakɛcogo lasinsinni   ; 

- baaraw kɔrɔsili ɲamɔgɔw ka lɔyɔrɔw n’o ka ɲamɔgɔyaw yirali ka gwɛ ; 

- baaratigiw ka bolomafarawari hakɛdɔgɔyaninba basigili ; 

- dɔfarali sɔrɔɲinibaaradamisɛn lasagolibaaradabaw ka baara 

yamaruyaninw daa kan.  

Sariya bololanin nin tali sababu fɛ, an ka jamana bina sariya sɔrɔ, min bɛnna 

adamadenya, sɔrɔ ni nafolo koow ni dunuɲajamanaw ka sariya daganinw ma. 

Ɲɔgɔnyekulu sɔnna walisa sariya bololanin nin ka bila ka taga makɔnɔ 

depitebulon na jango, o k’a sɛgɛsɛgɛ. 

Kolasesɛbɛ filanan ye sariyaba bololanin ye,  min ɲasinna Guvɛrɛnɛman ka 

baara feeretaw n’a santaw ka kɛwaleɲumanw sariyasun ma. 

O sariyaba bi kɛwaleɲumanw ka sariya waleyataw yira, minw bi boli 

Guvɛrɛnɛman ni kɛnyɛrɛye baarakɛlaw kan, ka taga Guvɛrɛnɛman  ka baara 

feeretaw n’a santaw dili, o waleyali, o kɔrɔsili, o lasagoli tɛmɛsiraw faan fɛ. A bi 

bɛnbaliya lasagolisariyaw fana pereperelatigɛ, olu minw ye Guvɛrɛnɛman  ka 

baara feeretaw n’a santaw ka kɛwaleɲuman danbebaw ye. 

Sariyaba nin ka koo lakurayaninw ye : 

- bɛnbaliyaw kɔrɔ lakurayali ; 

- lɔlibaaradaw ra, forobalɔliw ɲamɔgɔya ka nɔnabilaya dili bina jati mina 

baara feeretaw n’a santaw waleyayɔrɔ ra ; 

- forobasanni kuntagajanw jatiminani ; 

- baarakɛtaw kafoli haramuyali dabilala. 

O sariyaba nin tali bina kɛ sababu ye, Guvɛrɛnɛman ka baara feeretaw n’a santaw 

lasagoli bina kɛ ka ɲa ani ka teliya ka bɛn saan 2024, funtenibakalo tile 20 ka 

sariya n°005-2024/ALT ma, o min tun tara ka ɲasin Guvɛrɛnɛman ka baara 

feeretaw n’a santaw lasagolisariyaba ma Burukina Faso.  

Kolasesɛbɛ sabanan ye sariya bololanin ye, min b’a yira k’o sɔnna  juruta 

bɛnkansɛbɛ ra, Burukina Faso ni Dunuɲajamanaw ni ɲɔgɔn cɛ ka yiriwali jɛnkulu  

y’o bolonɔ bila min kan saan 2023,  samiɲalabankalo tile 21  walisa ka 

baarakɛnafolo sɔrɔ k’a di Farafinna musow ka senyɛrɛkɔrɔ ni jama ka sɔrɔw 

buguyahakɛ yiriwali baarabololanin kura ma. 

Baarabololanin musaka ni juru warida ye miliyɔn 68 ye Erowari ra, o min bi 

bɛn  miliyaari  44,605 ma Sefawari ra. Wari nin bɛɛ  bina bɔ Dunuɲajamanaw 

ka kelenyabanki le fɛ. 

SWEDD+ baarabololanin ka magwɛnta ye, ka musodenw ni musow  ka 

baaradegi n’o ka sɔrɔɲinibaaraw sɔrɔhakɛ buguya ani k’a kɛ, o bi kɛnɛyasow 

tɔnɔbɔ ka ɲa.  

Ɲɔgɔnyekulu sɔnna walisa sariya bololanin nin ka bila ka taga makɔnɔ 

depitebulon na jango, o k’a sɛgɛsɛgɛ.   

I.4. KITITIGƐ NI ADAMADENJOW MINISIRISO TƆGƆ RA, MIN BI 

BAARAKƐƝƆGƆNYAW BASIGI NI BAARADABAW YE,  JAMANA 

MASIRIW N’A DASIRIKAN KƆRƆSIBAGA 

Ɲɔgɔnyekulu ye sariyaba kelen  ta  ka ɲasin Kititigɛ ni adamadenjow minisiriso 

labɛnni ma, min bi baarakɛɲɔgɔnyaw basigi ni baaradabaw ye,  jamana masiriw 

n’a dasirikan kɔrɔsibaga. 

Ka tugu Guvɛrɛnɛman labɛncogokura kɔ, saan 2024, cɔɔcɔɔkalo tile 1lɔ ye min 

latigɛ a ka sariyaba  n°2024-0908/PRES/PM kɔnɔ ka ɲasin Guvɛrɛnɛman 

labɛncogo ma, Guvɛrɛnɛman mɔgɔw ka kɛtaw fana lakurayara  ni sariyaba  

n°2024-1022/PRES/PM ye saan 2024, sumanmɔkalo tile 02 ra, o min bi  

Guvɛrɛnɛman mɔgɔw ka kɛtaw yira. Walisa sariyaba fila nunu ka tɔnɔbɔ ka ɲa, a 

kɛra waajibi ye, baaraw ka donɲɔgɔnnaw labɛncogo ka sɔrɔ ka bila minisiriso nin 

bolo kɔrɔ. 

O sariyaba nin tali sababu fɛ, baaraw ka donɲɔgɔnnaw labɛncogokura bina sɔrɔ 

ka bila Kititigɛ ni adamadenjow minisiriso bolo kɔrɔ, min bi baarakɛɲɔgɔnyaw 

basigi ni baaradabaw ye,  jamana masiriw n’a dasirikan kɔrɔsibaga ma, jango, a 

k’a ka baaraw kɛ ka ɲa ka bɛn saan 2024, samiɲalanankalo tile 04 ka sariyaba  

n°2024-1170/PRES/PM  ma, o min bi minisirisow labɛncogo yira. 

I.5. MINISIRISO MIN KA BAARAW ƝASINNA ADAMADEN 

LADONBAARA NI JAMANADENW KA ƝƆGƆNDƐMƐ MA TƆGƆ RA, 

Ɲɔgɔnyekulu ye sariyaba kelen  ta ka ɲasin Minisiriso labɛnni ma, min ka 

baaraw ɲasinna Adamaden ladonbaara ni jamanadenw ka ɲɔgɔndɛmɛ ma. 

Ka tugu Guvɛrɛnɛman labɛncogokura kɔ, saan 2024, cɔɔcɔɔkalo tile 1lɔ ka 

sariyaba  n°2024-0908/PRES/PM  ye min latigɛ ka ɲasin Guvɛrɛnɛman 

labɛncogo ma, Guvɛrɛnɛman mɔgɔw ka kɛtaw fana lakurayara ka tugu saan 

2024, sumanmɔkalo tile 02 ka sariyaba  n°2024-1022/PRES/PM ka fɔta kɔ, o 

min bi guvɛrɛnɛman mɔgɔw ka kɛtaw yira. O sariyaba fila nunu ye « Minisiri 

min ka baaraw ɲasinna jamanadenw ka ɲɔgɔndɛmɛ, Adamaden ladonbaara, 

Jamana ka bɛɛn, Cɛnimusoya ni Denbaya ma»                                                                                       

tɔgɔ yɛlɛma k’a kɛ « Minisiriso min ka baaraw ɲasinna Adamaden 

ladonbaara ni jamanadenw ka ɲɔgɔndɛmɛ ma » ye.  Walisa sariyaba fila nunu 

ka tɔnɔbɔ ka ɲa, a kɛra waajibi ye, baaraw ka donɲɔgɔnnaw labɛncogokura ka 

sɔrɔ ka bila minisiriso nin bolo kɔrɔ. 

O sariyaba nin tali sababu fɛ, Minisiriso min ka baaraw ɲasinna Adamaden 

ladonbaara ni jamanadenw ka ɲɔgɔndɛmɛ ma, bina baaraw ka donɲɔgɔnnaw 

labɛncogokura sɔrɔ jango, a k’a ka baaraw kɛ ka ɲa ka bɛn saan 2024, 

samiɲalanankalo tile 04 ka sariyaba n°2024-1170/PRES/PM ka fɔta ma, o min 

bi minisirisow labɛncogo yira. 

I.6. MINISIRISO MIN KA BAARAW ƝASINNA KƐNƐYAKO MA TƆGƆ 

RA, 

Ɲɔgɔnyekulu ye sariyaba fila (02) ta.  

Sariyaba fɔlɔ b’a yira k’o sɔnna Kokologo ka tubabufuraw ka fɛɛrɛkura 

nindonniw lasagoli kɛnyɛrɛye baarada sigisariyaw ra, min tɔgɔ surun ye « FASO 

FARIMA » ye. 

O sariyaba nin tali bina kɛ sababu ye, « FASO-FARIMA » bi 

sariyamasalabolow sɔrɔ jango, k’a ka baaraw kɛ ka ɲa ka bɛn saan 1999, 

sumanladonkalo tile 16 ka sariya n°025/99/AN ma, o min tara ka ɲasin 

Sɔrɔɲinibaarada sigisariyabaw ma, minw ka baarakɛnafolo fanba bi 

Guvɛrɛnɛman walima kominiw bolo. 

Sariyaba filanan ɲasinna Minisiriso labɛnni ma, min ka baaraw ɲasinna 

Kɛnɛyako ma. 

Ka tugu Guvɛrɛnɛman labɛncogokura kɔ, saan 2024, cɔɔcɔɔkalo tile 1lɔ ka 

sariyaba  n°2024-0908/PRES/PM  ye min latigɛ ka ɲasin Guvɛrɛnɛman 

labɛncogo ma, Guvɛrɛnɛman mɔgɔw ka kɛtaw fana lakurayara ka tugu saan 

2024, sumanmɔkalo tile 02 ka sariyaba  n°2024-1022/PRES/PM ka fɔta kɔ, o 

min bi guvɛrɛnɛman mɔgɔw ka kɛtaw yira. Sariyaba fila nunu ye « Kɛnɛya ni 

Forobasaniyali Minisiriso » tɔgɔ yɛlɛma k’a kɛ  « Minisiriso min ka baaraw 

ɲasinna Kɛnɛyako ma» ye. Walisa sariyaba fila nunu ka tɔnɔbɔ ka ɲa, a kɛra 

waajibi ye, baaraw ka donɲɔgɔnnaw labɛncogokura ka sɔrɔ ka bila minisiriso 

nin bolo kɔrɔ. 

O sariyaba nin tali sababu fɛ, Minisiriso min ka baaraw ɲasinna Kɛnɛyako ma, 

bina baaraw ka donɲɔgɔnnaw labɛncogokura sɔrɔ jango, a k’a ka baaraw kɛ ka 

ɲa ka bɛn saan 2024, samiɲalanankalo tile 04 ka sariyaba n°2024-

1170/PRES/PM ka fɔta ma, o min bi minisirisow labɛncogo yira. 

II. DALAKUNNAFONIW 

 II.1. Minisiriba, Minisiri min ka baaraw ɲasinna kunnafonijɛnsɛn, lɔnko ni 

kɔrɔlenko, sekoyirabaara ni ɲadenlɔgɔlɔ ma, Guvɛrɛnɛman ka kumalasela ye 

kunnafoni di ɲɔgɔnyekulu ma ka ɲasin dunuɲa mumɛ ka ɲadenlɔgɔlɔ loon siɲɛ 

45nan seli labɛn ma. 

Burukina Faso y’o loon seli nin labɛn Wagadugu saan 2024, sumamɔkalo tile  

27nan loon na, barokun nin kan : « ɲadenlɔgɔlɔ ni hɛɛrɛ», i n’a fɔ dunuɲajamanw 

ka kelenyatɔn jamana tɔɔw. 

O loon seli nin seen fɛ, baara caaman kɛra, kɛrɛnkɛrɛnna jamana ka kɔrɔlenfɛnw 

maraso kɛnɛ pɛntiriw lakurayali, hakilifalenbaro kɛnin « ɲadenlɔgɔlɔ lɔyɔrɔ 

hɛɛrɛ basigiko ra » kan, ni ɲaminɛnin ka lajɛnin kɛ golotigiw ka kɔrɔlenfɛnw 

maraso kɔnɔ ani   Lawɔngo ka lɛnsɛnnifɛnw lajɛli. 

II.2. Minisiri min ka baaraw ɲasinna lizinibaara, jago ni bololabaara ma ale ye 

dalakunnafoliw kɛ ɲɔgɔnyekulu ye o minw cɛma : 

- dalakunnafoli dɔ ɲasinna burukinabɛw ka fɛɛnw ɲɛya jala sɔngɔ siɲɛ 

13nan seli ni jamana  kɔnɔ fɛɛnw ka ɲɛya ka loon siɲɛ 34nan seliw ma minw 

ɲasigira Wagadugu saan  2024, sumaladonkalo ka daminɛ a tile 14 na ka 

se a tile 15 ma. 

O loon fila nunu labɛnni ka magwɛntaw ye ka fɛɛnw ɲɛya jala kanu don don 

fasodenw na ani ka bololafɛn dilan ka ɲɛ kanu dusu don a baarakɛlaw bɛɛ ra, k’o 

to an ka jamana kɔnɔ walima jamana kɔɔ kan an ka maraba kɔnɔ. 

Burukinabɛw ka fɛɛnw ɲɛya jala ye fɛɛrɛ ye janago ka ka baara kɛ ɲa lasinsin 

ani k’a basigi Guvɛrɛneman baaradaw ni kɛnyɛrɛye baaradaw ra  Burukina Faso. 

A kɛkun ye ka baaradabaw sara, minw ye baara kɛcogo ka ɲi, jɔnjɔnna minw ye 

janto minan dilanni hakɛda caya koo la an’a dilankoɲuman na.  

Jamana  kɔnɔ fɛɛnw ka ɲɛya ka loon seli nunu labɛnkun bi cogoya di a 

baarakɛlaw ma o ka lɔnniyaw tilan an’o k’o ka fɛndilanninw ɲɛya yira ɲɔgɔn na. 

Jamana ka nafolo kundon baarakɛla bɛɛ niin b’o loon nunu labɛnnin na.  

- dalakunnafoli wɛrɛ ɲasinna Burukina  Faso ka ninyɔrɔtali ma lajɛnniba 

la, min labɛnna Farafinna ni Ɛndu jamana cɛ, n’a sigira Niwu Deli saan 

2024, cɔɔcɔɔkalo ra k’a daminɛ a tile 20 na ka se a tile  22 ma.  

 

An ka jamana ka ninyɔrɔtali o lajɛnnin na, o ka magwɛntaw ye ka Brukina Faso 

ka nafolokundon baaraw sabati ani ka jɛnɲɔnya ɲini jamana fila nunu ni ɲɔgɔn 

cɛ. 

Farafin minw sigira o ɲɔgɔnye ra, o Ɛndu jamana mɔgɔw waleɲuman lɔn 

Farafinna dɛmɛni na jango a ka sɔrɔ ŋanaw cɛma dunuɲa na ka ɲasin 

lizinibaaraw ma. O y’e weelelikan di Ɛndu jamana mɔgɔw ma jango jɛnɲɔgɔnya 

sɛbɛ ka sigi Farafinna ni Ɛndujamana cɛ ka taga bololabaara fɛɛrɛkuraw faan fɛ. 

Burukina Faso ka mɔgɔ minw sigira o ɲɔgɔnye ra, olu ka fɔtaw ɲasinna 

nafolofɛn minw bi se ka sɔrɔ an ka jamana kɔnɔ, ani nafolokundonbaaraw i n’a 

fɔ sɛnɛ kɛ cogo kura baaraw, kurandilan lozinibabaw lɔri, tile ka kurandilan 

baara ka fɛɛrɛw, sanumafɛnw bayɛlɛmaninw, ani sanumanfɛnw ni damanfɛnw 

basigili, furadilan baaraw, ani ɛntɛrɛnɛtibaaraw.  

III.1. YƐRƐKUNBAARAW ƝAMƆGƆYA DILI  

 

A. MINISIRIW KA ƝAMƆGƆSOBA TƆGƆ RA,  

- An balimancɛ Silasi KEYITA, Ofisiye, a kɛra Jamana Lafasali 

Sekeretɛriba ye. 

B.  MINISIRISO MIN KA BAARAW ƝASINNA DUGUKOLO 

MARADAW  NI SIRAKANTAGAMA MA TƆGƆ RA,  

- An balimancɛ Abudulayi ZƐBA, Matirikili 72 126 F, Maralibaarada 

lasagolikɛla,  kilasi 1lɔ, eselɔn 8nan, a kɛra Minisiri ka nɔnabila ye ; 

- An balimancɛ Hamidu SAMANDULUGU, Matirikili 247 242 Z, sɛbɛ 

marataw lasagolikɛla ye, kilasi 1lɔ, eselɔn 6nan, a kɛra Sɛbɛkɔrɔw ni sɛbɛ 

marataw ɲamɔgɔ ye. 

C. MINISIRISO MIN KA BAARAW ƝASINNA SƆRƆW NI 

NAFOLOKOW MA TƆGƆ RA, 

- An balimancɛ Zan Kulodi BASOLE, Matirikili 111 477 S, Polisi 

komisɛrijɔnjɔn, kategori 1, eselɔn 2nan, a kɛra Latangali Minisiriso ka 

Warimarala  ni baarakɛminan jatilikɛlaba  ye ; 

- An balimancɛ Suwayibu TARAWORE, Matirikili 261 284 E, Nafolo 

lasagolibaaraw  sɛgɛsɛgɛlikɛla, kilasi 1lɔ, eselɔn 5nan, a kɛra Burukina ka 

kibaruyaw lasagoli baarada ka Warimarala  ni baarakɛminan jatilikɛlaba  

ye. 

D. MINISIRISO MIN KA BAARAW ƝASINNA JAMANA 

LATANGALI MA TƆGƆ RA, 

- An balimanmuso Nana Fatumata YATASAYE, BENƆN ka furumuso, 

Matirikili 88 836 K, Maralibaarada lasagolikɛla, kilasi 1lɔ, eselɔn 10nan, a 

kɛra  Baarakɛnafolo baarabololanin «Jamanakɔnɔ latangali » ɲamɔgɔ ye. 

E.  MINISIRISO TƆGƆ RA, MIN KA BAARAW ƝASINNA 

ADAMADEN LADONBAARA NI JAMANADENW KA 

ƝƆGƆNDƐMƐ MA  

- An balimancɛ Daniyɛli NAMONO, Matirikili 205 435 M, Ladagamuli 

(kalan) jɔnjɔn ɛnsipɛkitɛri, kilasi 1lɔ, eselɔn 3nan, a kɛra Nawuri maraba ka 

adamaden ladonbaara ni jamanadenw ka ɲɔgɔndɛmɛ ɲamɔgɔ ye ; 

- An balimanmuso Larisa Karini KANYALA, Matirikili 279 851 W, 

Musodenw ka ladagamuli kɔnseye, kilasi 1lɔ, eselɔn 5nan, a kɛra Sisili 

maraba ka adamaden ladonbaara ni jamanadenw ka ɲɔgɔndɛmɛ ɲamɔgɔ 

ye. 

F.  MINISIRISO MIN KA BAARAW ƝASINNA KƐNƐYAKO MA 

TƆGƆ RA,  

- An balimancɛ Gireguwari KABORE, Matirikili 53 728 R, 

Dɔgɔtɔrɔsobaw ni kɛnɛyabaaraw lasagola, kilasi 1lɔ, eselɔn 7nan, a kɛra 

Baarakɛlaw ka kɛnɛya sɛgɛsɛgɛli baarada ɲamɔgɔ ye. 

G.  MINISIRISO MIN KA BAARAW ƝASINNA LIZINIBAARA, JAGO 

NI BOLOLABAARA MA TƆGƆ RA,     

- An balimancɛ Alɛn SANKARA, Matirikili 91 237 C, Nafolobaaraw 

lasagolikɛla, kilasi 1lɔ, eselɔn 11nan, a kɛra Faso ka minninfɛn 

dilanyɔrɔkura kɛnyɛrɛyebaara « ƐSƐNI – BARAFASO » ɲamɔgɔba ye. 

H.  MINISIRISO TƆGƆ RA, MIN KA BAARAW ƝASINNA 

LAKƆLISOMISƐNW, BALIKUKALAN NI SIYAKANW SABATILI 

MA                                                                                                                   

- An balimancɛ Sema BILEƝE, Matirikili 27 086 L, Lakɔlisomisɛnw 

(kalanbaju) ni lakɔli kɔkankalan sɛgɛsɛgɛlikɛlaba, kilasi 1lɔ, eselɔn 16nan, a 

kɛra Fɛɛrɛlɔnbaga ni ladilikɛla ye ; 

- An balimancɛ Lusiɲɛn HIYƐNI, Matirikili 53 508 B, Matɛrɛnɛli kalan 

ɛnsipɛkitɛri, kilasi 1lɔ, eselɔn 14nan, a kɛra Fɛɛrɛlɔnbaga ni ladilikɛla ye; 

- An balimancɛ Piyɛri ZANGIRE, Matirikili 39 107 T, Lakɔlisomisɛnw 

(kalanbaju) ni lakɔli kɔkankalan sɛgɛsɛgɛlikɛlaba, kilasi 1lɔ,                             

eselɔn 9nan, a kɛra Kalan kɔrɔsili, baarakalanbaju ni baarakalan banbali 

ɲamɔgɔ ye ; 

- An balimancɛ Babu ZIYO, Matirikili 50 513 V, Lakɔlisomisɛnw 

(kalanbaju) ni lakɔli kɔkankalan sɛgɛsɛgɛlikɛla, kilasi 1lɔ, eselɔn 11nan, a 

kɛra Kanfila ni kancaaman kalan ɲamɔgɔ ye; 

- An balimancɛ Ilirisi Davidi DA, Matirikili 53 503 F, Matɛrɛnɛli kalan 

ɛnsipɛkitɛriba, kilasi 1lɔ, eselɔn 11nan, a kɛra Matɛrɛnɛli kalan ɲamɔgɔ ye ; 

- An balimancɛ Kudabure BANSE, Matirikili 42 617 U, Lakɔlisomisɛnw 

(kalanbaju) ni lakɔli kɔkankalan sɛgɛsɛgɛlikɛla, kilasi 1lɔ,                             

eselɔn 7nan, a kɛra Ladagamuli Farikoloɲanagwɛ, lɔnko ni kɔrɔlenko ani 

lafiya ɲamɔgɔ ye ; 

- An balimancɛ Fidɛli WEDIRAWOGO, Matirikili 77 324 Y, 

Lakɔlisomisɛnw (kalanbaju) ni lakɔli kɔkankalan sɛgɛsɛgɛlikɛla, kilasi 1lɔ,                         

eselɔn 10nan, a kɛra Lakɔli kɔkankalan ka lɔnniɲinibaaraw ɲamɔgɔ ye ; 

- An balimanmuso Gɛtiwɛnde Zuliyɛni SƐNPORE, DIPAMA ka 

furumuso, Matirikili 50 501 P, Lakɔlisomisɛnw (kalanbaju) ni lakɔli 

kɔkankalan sɛgɛsɛgɛlikɛla, kilasi 1lɔ, eselɔn 8nan, a kɛra Baarakalan 

seereyasɛbɛw ni ɲɔgɔndanbaaraw sɛmɛntiyali ɲamɔgɔ ye ;  

- An balimancɛ Sarili Alifirɛdi YONI, Matirikili 29 931 E, Lakɔli ni 

sanfɛkalan baaraw lasagolikɛlaba, kilasi 1lɔ, eselɔn 15nan, a kɛra 

Denwilininkuraw ka lakɔli kɔkankalan ɲamɔgɔ ye; 

- An balimanmuso Marigeriti WEDIRAWOGO, Matirikili 44 140 X, 

Cɛmancɛkalan ni sanfɛkalan ka maralibaaraw lasagoli kɔnseye, kilasi 1lɔ, 

eselɔn 9nan, a kɛra Kalan teliyanin sirafalenfɛɛrɛ/sirafalenyirɔw ɲamɔgɔ ye; 

- An balimancɛ Norawogo TƐNKODOGO, Matirikili 89 971 F, 

Cɛmancɛkalan ni sanfɛkalan ka maralibaaraw lasagoli kɔnseye, kilasi 1lɔ, 

eselɔn 8nan, a kɛra Ladagamuli baaradaw ka baarakɛminan jɔnjɔnw dili 

ɲamɔgɔso  ye; 

- An balimancɛ Holo DUBULONI, Matirikili 55 289 L, Lakɔlisomisɛnw 

(kalanbaju) ni lakɔli kɔkankalan sɛgɛsɛgɛlikɛla, kilasi 1lɔ,                       

eselɔn 8nan, a kɛra Lakɔli kɔkankalan seereyasɛbɛw ni ɲɔgɔndanbaaraw 

sɛmɛntiyali ɲamɔgɔ ye; 

- An balimancɛ Tasere KƆNPAWORE, Matirikili 48 396 A, 

Lakɔlisomisɛnw (kalanbaju) ni lakɔli kɔkankalan sɛgɛsɛgɛlikɛlaba, kilasi 

1lɔ, eselɔn 10nan, a kɛra Matɛrɛnɛliw ni lakɔlisomisɛnw  ka kalantaw, 

baarabololaninw ni gafebajuw (kalan kunsinnanw) ɲamɔgɔ ye. 

I.  MINISIRISO MIN KA BAARAW ƝASINNA CƐMANCƐKALAN,  

BAARAKALAN NI FƐƐRƐKALAN MA, TƆGƆ RA  

- An balimancɛ Suleyimani  KULIBALI, Matirikili 52 276 R, 

Cɛmancɛkalan ɛnsipɛkitɛri, kategori PB, kilasi 2nan, eselɔn 12nan, a kɛra 

Baaradabolow n’o ka baarakɛcogow lasagoli sɛgɛsɛgɛlikɛlaba ye ; 

- An balimanmuso Arasimata WEDIRAWOGO, Matirikili 44 006 F, 

Cɛmancɛkalan ɛnsipɛkitɛriba, kategori PB, jala 3nan, eselɔn 7nan, a kɛra 

Cɛmancɛkalan kunbabaw ɲamɔgɔba ye; 

- An balimancɛ Irisari Giyomu  TONI, Matirikili 34 617 C, Cɛmancɛkalan 

ɛnsipɛkitɛriba, kategori PB, kilasi 3nan, eselɔn 8nan, a kɛra Jamana ka 

kalankɛgafew ni lakɔliden ka kalankɛminanw lasagoli baarada ɲamɔgɔ ye; 

- An balimancɛ Yɛribukumu Biyɛnveni Bonavantiri MEDA, Matirikili 34 

622 U, Cɛmancɛkalan ɛnsipɛkitɛriba, kategori PB,                             

eselɔn 8nan, a kɛra Kalan seereyasɛbɛw, sɛmɛntiyali ni ɲɔgɔndanbaaraw 

ɲamɔgɔba ye ; 

- An balimancɛ Burɛyima NABALUMU, Matirikili 117 336 K, 

Funangeyaw ni ladagamuli banbali kɔnseye, kilasi 1lɔ, eselɔn 11nan, a kɛra 

Cɛmancɛkalan, fɛɛrɛkalan ni baarakalan ka dɛmɛ jɔnjɔnw ɲamɔgɔba ye; 

- An balimanmuso Solanzi TARAWORE, KƆNPAWORE ka furumuso, 

Matirikili 54 530 K, Cɛmancɛkalan ɛnsipɛkitɛri, kategori PB, eselɔn       

12nan, a kɛra Cɛmancɛkalan, fɛɛrɛkalan ni baarakalan ɲamɔgɔba ye; 

- An balimancɛ Kɛraburo PALE, Matirikili 208 002 V, Lanpow lasagoli 

ɛnsipɛkitɛri, kilasi 1lɔ, eselɔn 8nan, a kɛra Burukina Suudu Bawudɛ 

ɲamɔgɔba ye ; 

- An balimancɛ Ali WATARA, Matirikili 288 366 G, Ɛnfɔrimatikibaaraw 

lɔnbagaŋana, kilasi 1lɔ, eselɔn 3nan, a kɛra Kunnafonidifɛɛrɛw ɲamɔgɔ ye ; 

- An balimancɛ Karimu DAWO, Matirikili 246 753 T, Baaraɲini ni 

baarakalan kɔnseye, kilasi 1lɔ, eselɔn 6nan, a kɛra Minisirisow ka jatiliw ni 

kiimɛli ɲamɔgɔ ye ; 

- An balimancɛ Barinabe BADOLO, Matirikili 208 100 J, Nafolo 

baarakɛsira bololali lɔnbagaŋana,  kilasi 1lɔ, eselɔn 9nan, a kɛra porozew ni 

baarabololaninw ani baarakɛɲɔgɔnya ka donɲɔgɔnna ɲamɔgɔ ye ; 

- An balimancɛ Pasikali WANDAWOGO, Matirikili 104 822 K, 

Nafolobaaraw lasagolikɛla, kilasi 1lɔ, eselɔn 8nan, a kɛra nafolow ni 

siniɲasigi yiriwalisiraw sɛgɛsɛgɛli, baaraw bololali, o kɔrɔsili n’o kiimɛli  

ɲamɔgɔ ye ; 

- An balimanmuso Viviyani TIYƐNDIREBEWOGO, Matirikili 104 101 

W, Kunnafoni ni kumaɲɔgɔnya lɔnniw n’o fɛɛrɛw dɛmɛla,                         

kilasi 1lɔ, eselɔn 7nan, a kɛra Kumaɲɔgɔnya ni kunnafonidilaw ka 

donɲɔgɔnnaw ɲamɔgɔ ye. 

J.  MINISIRISO MIN KA BAARAW ƝASINNA 

FARIKOLOƝANAGWƐW, FUNANGEYA, NI BAARAƝINI MA 

TƆGƆ RA,  

- An balimancɛ Karimu SANƆN, Matirikili ANPE 285, Baaraɲini 

kɔnseye, kategori 1C, eselɔn 14nan, a kɛra Jamana ka baaraɲini lasagoli 

baaradabolo ka Sekeretɛriba ye. 

III.2. FOROBABAARAW KA ƝAMƆGƆYA DILI  

Ɲɔgɔnyekulu ye baara lasagolikɛlaw sigi baara lasagolikulu nataw kunna: 

- Jamana ka fɛɛrɛjɔnjɔnw kalansoba ra, Lafasali ni sodasikɔrɔw ka 

Minisiriso tɔgɔ ra ; 

- kunnafonidisɛbɛ SIDIWAYA  ra, Minisiriso tɔgɔ ra, min ka baaraw 

ɲasinna kunnafolijɛnsɛn, lɔnko ni kɔrɔlenko, sekoyirabaara ni ɲadenlɔgɔlɔ 

ma; 

- Burukina jamana ka sariya labɛnni baarada ra, min ka baaraw ɲasinna 

balofɛnw gwiliya, o sumada n’o ɲaya lɔnni ma, Minisiriso min ka baaraw 

ɲasinna lizinibaara, jago ni bololabaara ma tɔgɔ ra. 

A. LAFASALI NI SODASIKƆRƆW KA MINISIRISO                                                                 

Ɲɔgɔnyekulu ye sariyaba kelen  ta, min b’an balimancɛ Faranki Abɛli Ziniyɔri 

Wɛndilasida ZUNGIRANA, Fɛɛrɛ, latangali ni lafasali baarakɛsira 

lɔnbagaŋana, kɛ baarakɛlaw ka lasigiden ye Jamana ka fɛɛrɛjɔnjɔnw kalansoba 

lasagolikulu kɔnɔ, a bin’a ka saan saba (03) fɔlɔ baara kɛ an balimancɛ Siye 

Arimɛli POODA nɔɔ na. 

B. MINISIRISO MIN KA BAARAW ƝASINNA KUNNAFOLIJƐNSƐN, 

LƆNKO NI KƆRƆLENKO, SEKOYIRABAARA NI 

ƝADENLƆGƆLƆ MA  

Ɲɔgɔnyekulu ye sariyaba kelen b’an balimancɛ Kileman Parigiridiwɛnde 

KƆNBELƐMUSIGIRI, Matirikili 257 144 U, Nafolobaaraw lasagolikɛla, kɛ 

Guvɛrɛnɛman ka lasigiden ye kunnafonidisɛbɛ SIDIWAYA  lasagolikulu kɔnɔ, a 

bin’a ka saan saba (03)  fɔlɔ baara kɛ  Minisiriso tɔgɔ ra, min ka baaraw ɲasinna 

sɔrɔw ni nafolokow ma. 

C.  MINISIRISO MIN KA BAARAW ƝASINNA LIZINIBAARA, JAGO 

NI BOLOLABAARA MA  

Ɲɔgɔnyekulu ye sariyaba kelen  ta, min b’an balimanmuso Wɛndɛn-manegide 

Felisite NANA, Matirikili 215 993 B, Forobakɛnɛya dɔgɔtɔrɔ, ka baara 

kuntagajanya lakuraya Burukina jamana ka sariya labɛnni baarada min ka 

baaraw ɲasinna balofɛnw gwiliya, o sumada n’o ɲaya lɔnni ma lasagolikulu 

kɔnɔ, ale ye Guvɛrɛnɛman ka lasigiden ye, min bin’a ka saan saba (03) laban 

baara kɛ Minisiriso min ka baaraw ɲasinna Kɛnɛyako ma tɔgɔ ra, k’a damina a 

ka saan saba fɔlɔ laban na. 

 

                

 

                            Guvɛrɛnɛman ka kumalasela,                                

 

                                                 Irimutaliba Zan Emanuwɛli WEDIRAWOGO                                                           
                                                     Faso ka jalatigi 

 

 


